
Bwrdd Rheoli Partneriaeth Adfywio Economaidd Ceredigion

Ceredigion Economic Regeneration Partnership Management Board

COFNODION Y 61ain  CYFARFOD YM MHENMORFA 

DYDD LLUN RHAGFYR 5ed 2005  1.30 –2.30pm a 4.00 - 5.00pm 

Presennol: Cecilia Barton (Cadeirydd), Peter James, Cyng. Ray Quant, Sarah Berry, Geraint Evans, Rod Pritchard, Ellen ap Gwynn, Bob Jacques, Hazel Lloyd, Sarah Dykes.

Eilyddion: 
Sylwedydd: Ruth Bacigalupo, WDA. 
WEFO: David Thomas

Prif Gorff:  Mike Shaw, Alison Kinsey.

Datganiadau o ddiddordeb.
Eitem 6. c. (ii) Datganodd Bob Jacques ddiddordeb ond arhosodd yn yr ystafell ac ni chymerodd unrhyw ran yn y drafodaeth. 

 

Adolygiad o’r Aelodaeth 

A. I ystyried cynrychiolaeth sector ar gyfer y flwyddyn nesaf 
Gofynnodd y Prif Gorff i’r aelodau ystyried aelodaeth o bob sector yn eu tro.  
(i) Partneriaid Cyhoeddus. 
Cytunwyd i ofyn yn ffurfiol i Ann Sweeting, Prif Swyddog Ieuenctid, DECS i gymryd y sedd fel eilydd i gynrychioli’r ieuenctid. 
Trafododd yr aelodau safleoedd cynrychiolwyr ELWa a’r WDA yn dilyn Ebrill 2006 a phenderfynwyd;  
i. y byddent yn parhau i fod yn aelodau hyd nes y bydd y sefyllfa yn newid, ac; 
ii. os byddai hyn yn amhriodol, yna byddant yn derbyn gwahoddiad i weithredu fel cynghorwyr i’r Bartneriaeth.                                                                              
  Nododd y Prif Gorff yn yr amgylchiad olaf hwn, y byddai’n fuddiol ac yn diogelu cydbwysedd y BRhP, pe bai Addysg Bellach yn cael ei gwneud yn sedd llawn gyda darpariaeth eilydd. Holodd hefyd i aelodau ystyried Canolfanbydgwaith, y Bwrdd Iechyd Lleol a Gyrfa Cymru fel cynghorwyr i’r Bartneriaeth.     
Trafododd yr aelodau, pa sefydliad addysg uwch ddylai wasanaethu fel aelod llawn a pha un ddylai wasanaethu fel eilydd. Yn dilyn pleidlais a gofnodwyd, cytunwyd y dylai cynrychiolydd o Brifysgol Cymru, Aberystwyth wasanaethu fel aelod llawn a chynrychiolydd o Brifysgol Cymru, Llambed wasanaethu fel eilydd. 
Cytunodd y BRhP y dylai aelod Un Llais i Gymru a’r eilydd barhau fel y maent yn awr.  

Cytunodd y BRhP y dylai aelod Cyngor Sir Ceredigion a’r eilydd barhau fel y maent yn awr. 

(ii) Partneriaid Gwirfoddol a Chymunedol 

Cytunwyd y dylai cynrychiolaeth CAVO barhau fel y mae yn awr. 
Nododd y BRhP fod pob Grŵp Menter wedi cael eu holi i enwebu cynrychiolwyr ar gyfer Partneriaethau Lleol yn y Gogledd a’r De. Hyd yn hyn, nid oedd pob grŵp wedi cyfarfod i drafod hyn ac fe gytunodd yr aelodau i ohirio dod i benderfyniad hyd nes i’r holl enwebiadau gael eu derbyn. 
Cytunodd y BRhP y dylai cynrychiolaeth Antur Teifi barhau fel y mae yn awr. 
Adroddodd y Prif Gorff ei fod wedi ceisio adnabod sefydliadau a fyddai’n gallu cynrychioli’r Celfyddydau a Diwylliant er mwyn cynnal strwythur effeithiol o ddarparu adroddiadau. Cytunodd y BRhP y dylai’r Prif Gorff gysylltu ag Adran Gwasanaethau Addysg a Diwylliant Cyngor Sir Ceredigion er mwyn cael arweiniad ar sefydliadau a fyddai’n addas i ymgymryd â’r swyddogaeth. 

Gofynnodd yr aelod sy’n cynrychioli’r amgylchedd (y sector gwirfoddol) a fyddai’n bosib enwi eilydd. Nododd y Prif Gorff fod eilydd wedi’i gynnig y tu allan i’r sector gwirfoddol. Cytunodd y BRhP i wahodd y Shared Earth Trust i wasanaethu fel cynrychiolydd i’r eilydd.  

Cytunodd y BRhP i wahodd cynrychiolydd o’r adnoddau ymgynghorol sy’n ymwneud â’r amgylchedd ym Mhrifysgol Cymru, Aberystwyth i roi cyflwyniad yn un o’r cyfarfodydd cyntaf gyda’r bwriad o holi iddynt wasanaethu fel cynghorwyr.  

Nododd y Prif Gorff nad oedd gan y BRhP ddigon o gyngor a mewnbwn yn y meysydd o amrywiaeth, anabledd a materion yn ymwneud ag ardaloedd â Blaenoriaeth 3. 
(iii) Partneriaid Cymdeithasol 

Cytunodd y BRhP y dylai’r cynrychiolydd o Bartneriaeth Twristiaeth Canolbarth Cymru barhau fel y mae yn awr.  

Cytunwyd y dylai’r gynrychiolaeth o’r Undebau Llafur barhau fel y maent yn awr. 
Cytunwyd y dylai’r trefniadau ar gyfer y gynrychiolaeth o FUW ac o Undeb Cenedlaethol yr Amaethwyr barhau fel y mae yn awr.  
Cytunwyd y dylai’r gynrychiolaeth o Siambr Fasnach Ceredigion barhau fel y mae yn awr, hyd nes derbyn adroddiad am unrhyw newidiadau ynglŷn â’r sefydliad yn Chwefror pan fydd yr aelodau yn medru dod i benderfyniad y pryd hynny. 
Cytunodd yr aelodau y dylai’r Prif Gorff ysgrifennu at Gymdeithas Pysgotwyr Bae Ceredigion (CBFA) yng nghyswllt cynrychiolaeth Busnes neu sefydliadau yn ymwneud â  Busnes.  

Pwysleisiodd y Prif Gorff fod croeso cynnes i bob aelod o’r Bwrdd, boed yn aelodau llawn neu’n eilyddion, fynychu pob cyfarfod ond os byddai’r ddau gynrychiolydd o’r un sector yn bresennol,  yr aelod llawn yn unig a fyddai’n gallu pleidleisio.

B. I ystyried Cadeirydd ar gyfer y flwyddyn nesaf 
Adroddodd y Prif Gorff ei fod wedi derbyn dau gais ar gyfer y swydd o fod yn Gadeirydd y BRhP, oddi wrth Yr Athro Roy Evans a Peter Davies. ’Roedd y ddau wedi derbyn gwahoddiad i fynychu’r cyfarfod. Cafwyd cyflwyniad byr gan y ddau ar swyddogaeth y swydd o fod yn Gadeirydd Annibynnol y BRhP ac yna atebasant gwestiynau. Yn dilyn hyn, pleidleisiodd aelodau’r BRhP a chytunwyd ar Yr Athro Evans fel Cadeirydd am y cyfnod canlynol. Gofynnodd y BRhP i’r Prif Gorff ysgrifennu at y ddau i gadarnhau’r canlyniad.   
C. I ystyried penodiad Is-Gadeirydd ar gyfer y flwyddyn nesaf  
Cytunodd y BRhP i ohirio’r cyfarfod ym mis Ionawr. 

1. Materion Gweithdrefnol Arall:  
Dim.
2. Ymddiheuriadau: 
Sharon James, Ian Roffe, Julian Beynon-Lewis, Ruth Davies, Mark Elliot, Lowri Edwards.


3. Cofnodion y cyfarfod a gynhaliwyd ar 28ain Hydref 2005.
Cytunodd y BRhP â chofnodion y cyfarfod blaenorol. 


4. Materion yn Codi 
Nododd y Prif Gorff sylwadau Asiantaeth yr Amgylchfyd ynghylch eitemau 5b(i-iii) ac adroddodd fod y cyngor hwn wedi’i anfon i’r ymgeiswyr. 


5. Thema Llwyddiant Economaidd Strategaeth Gymunedol 2020 
a.   Cyfarfodydd a fynychwyd 
i.  Grŵp Integreiddio Partneriaeth 2/11/02
Gellir gweld nodiadau llawn o’r cyfarfod hwn ar wefan Ceredigion 2020  http://www.ceredigion2020.org.uk/files/pig/meetingnotes.htm

ii)  Cymunedau Cryfach 21/11/05
Ymysg y pynciau a drafodwyd oedd Rhanbarthau fforymau lleol, RCA Cynnal Ceredigion a phecyn cymorth Ceredigion 2020. Ar ôl i’r cofnodion gael eu cadarnhau, byddant yn ymddangos ar wefan Ceredigion 2020. 
                


b.   Gohebiaeth a dderbyniwyd ar y Thema Economaidd
Dim.

c.   Materion eraill 
 Dim.

6. Amcan 1 yng Ngheredigion

a. Adborth o gyfarfodydd a fynychwyd:
Partneriaethau Lleol y De Orllewin 22/11/05 
Trafodwyd materion ôl-ofal gyda phwyslais ar 6 prif bwynt: 
> Atgyfnerthu’r cyfyngiadau yn ymwneud â’r diffiniad o swyddi a ddiogelwyd. 
> Ariannu dwbl / arian newydd ar gyfer nawdd cyfatebol 
> Cyfraniadau o fath arall 
> Ad-dalu gwariant 
> TAW 
> Dyddiadau cau prosiectau 

Cymorth Gwladwriaethol  01/12/05 
Cynrychiolwyd y BRhP gan y Prif Gorff yn y cyfarfod hwn, a fynychwyd gan nifer o bobl. Bydd y Comisiwn Ewropeaidd yn cyhoeddi vademecum ar gymorth adfywio. 

b. Ystyried ceisiadau newydd 
 Dim.


c. Ceisiadau am gymorth y BRhP 
i)  Cymdeithas Gyrfa Cymru: Amcan 1 Gyrfa Cymru Ar-lein P4M3 
Nid oedd y BRhP yn gallu gwneud sylwadau heb ragor o wybodaeth am allbynnau gofodol ynghyd â gwybodaeth am lwyddiant y prosiect blaenorol.  

ii) Rhwydwaith Arena: Datblygiad Sgiliau mewn Busnes, P1M4 
Ymddengys bod allbynnau pob sir yn debyg. 
Yn dilyn trafodaeth ac ystyriaeth, nododd y BRhP fod angen mwy o wybodaeth a’i bod yn anodd i wneud sylwadau ar y prosiect hwn. 

iii) Prifysgol Glamorgan: Entrepreneuriaid MSc Benywaidd P1M1
Mae yna ddiffyg allbynnau gofodol, mae’n bosib fod yna ddyblygiad gyda Chwarae Teg, sydd yn weithgar yn barod yn y maes hwn.  
Yn dilyn trafodaeth ac ystyriaeth, nododd y BRhP fod angen mwy o wybodaeth a’i bod yn anodd i wneud sylwadau ar y prosiect hwn.  

d. Grŵp Datblygu Swyddogion 
Dim 


e. Gohebiaeth Amcan 1 a dderbyniwyd 
i) Materion yn ymwneud ag ôl-ofal & (ii) Crynodeb o ymweliadau yn ymwneud ag ôl-ofal 
Nododd y BRhP y papurau a bod rhai prosiectau rhanbarthol ddim yn derbyn unrhyw ôl-ofal.

iii) Llythyr oddi wrth EPC, Machynlleth 
’Roedd y llythyr hwn yn ymateb i ymholiad a wnaed gan y Prif Gorff ynghylch cais gan Gymdeithas Pysgotwyr Bae Ceredigion (CBFA), Datblygiad y Gymdeithas (Rhan 2). Dywedodd nad oedd WEFO wedi derbyn cais ac y byddai crynodeb o’r prosiect yn cael ei anfon at y Bartneriaeth ar ôl iddo gael ei dderbyn. Dywedodd hefyd ei fod wedi cynghori’r ymgeisydd i gael arweiniad gan y Bartneriaeth Leol.   
7. RCA Cynnal Ceredigion 
Cytunodd yr aelodau fod angen clymu’r Cynllun Gweithredu i’r strategaethau sy’n bodoli mewn modd trefnus, fod angen dangos anghenion gwerth ychwanegol ac esbonio’r fframwaith strategol. Cytunwyd y byddai’r Prif Gorff yn gofyn am gopi drafft o’r Cynllun Gweithredu cyn ddiwedd mis Rhagfyr er mwyn rhoi cyfle i’r aelodau fynegi barn. (Cafwyd trafodaeth bellach yn ystod y cyfarfod ar y cyd gyda Cymunedau Cryfach.)  


8. Cymunedau’r Dyfodol  
Dim.


9. Gohebiaeth arall a dderbyniwyd 
Dim.

10. Unrhyw Fater Arall.
Diolchodd y Cadeirydd i’r holl aelodau am eu gwaith yn ystod y tair blynedd diwethaf a chynigiodd yr Is-Gadeirydd bleidlais o ddiolch i Mrs Barton am ei gwaith caled fel Cadeirydd yn ystod y cyfnod.

Gofynnodd y Prif Gorff i aelodau nodi y byddai trafodaeth ar “Gymru: Economi yn Ffynnu” yn rhan o drafodaethau  cyfarfod Ionawr. 

Nododd y Prif Gorff y byddai Eirlys Lloyd, aelod newydd o staff, yn dechrau yn y Flwyddyn Newydd.  

Next PMB meeting:

27/01/06 CAVO, Lampeter, 10.30am.  

